
ᑐᓐᓂᖁᑕᐅᔪᑦ ᓄᓇᕘᒥ ᐆᒪᔪᓕᕆᔨᖅᔪᐊᒃᑯᑦ ᑲᑎᒻᒪᔨᖏᓐᓄᑦ 
       

ᖃᐅᔨᒪᑎᑦᑎᔾᔪᑎ:             ᐃᓱᒪᓕᐊᒃᓴᖅ:  X 

 

ᐱᔾᔪᑎᖓ:  ᐊᖏᖅᑕᐅᖁᓪᓗᒍ ᐊᑐᓕᖁᔭᐅᔪᖅ ᐊᐅᓚᑦᓯᓂᖕᒧᑦ ᐸᖕᓇᐅᑎ ᕿᖕᖑᑑᓄᑦ, 

ᑲᓇᓐᓇᖅᐸᓯᖕᒥᐅᑕᐅᔪᓄᑦ ᐃᓚᒌᓐᓃᖓᖅᑐᑦ, ᒪᓕᓪᓗᒍ ᐆᒪᔪᐃᑦ ᐃᓄᐃᓴᓪᓕᓗᐊᖁᓇᒋᑦ 

ᐱᖁᔭᖓᑎᒍᑦ. 

 

ᖃᓄᐃᓕᖓᓚᐅᕈᓯᖓ: 

 
ᕿᖕᖑᑑᑦ ᑕᕆᐅᖕᒥᐅᑕᐅᔪᑦ ᐱᖓᓲᓕᖃᖓᔪᓃᑦᑐᑦ ᐃᓚᒌᓐᓃᖔᖅᑐᑦ ᐱᖓᖕᓈᓂ, ᑲᓇᓐᓈᓂᓗ 

ᑲᓇᑕᐅᑉ ᒥᐊᓕᒐᖕᓂᓗ ᐊᒻᒪᓗ ᒥᐊᒃᔅᓯᑲᒥ, ᐊᐃᔅᓛᓐᒥᓗ.  ᑲᓇᓐᓇᖅᐸᓯᖕᒥᐅᑕᐅᔪᑦ 

ᐃᓛᒌᓐᓃᖔᕐᑐᑦ ᕿᖕᖑᑑᑦ ᖃᐅᔨᓴᖅᑕᐅᓚᐅᖕᒪᑕ 2000ᖑᑎᓪᓗᒍ ᑲᓇᑕᒥ ᐆᒪᔪᖕᓂᒃ 

ᑭᓪᓕᓯᓂᐊᕐᑏᑦ ᑲᑎᒪᔨᕋᓛᖏᓐᓄᑦ ᐱᑕᖃᕈᓐᓃᓕᖅᑐᓄᑦ ᐆᒪᔪᖕᓄᑦ ᐃᓕᔭᐅᓪᓗᑎᒃ 

ᐃᓱᒫᓗᓇᖅᓯᔪᒧᑦ ᑎᑎᕋᖅᑕᐅᓪᓗᑎᓪᓗ Schedule 1ᒧᑦ ᐆᒪᔪᐃᑦ ᐃᓄᐃᓴᓪᓕᓗᐊᖁᓇᒋᑦ 

ᐱᖁᔭᖓᓐᓄᑦ 2003ᒥ   

 

ᑲᓇᓐᓇᖅᐸᓯᖕᒥᐅᑕᐅᔪᑦ ᐃᓚᒌᓐᓃᖔᖅᑐᑦ 6800ᖏᓐᓃᑦᑐᑦ ᑎᖕᒥᐊᑦ, ᐊᔾᔨᒋᓪᓗᓂᐅᒃ ᓄᓕᐊᔮᕇᑦ 

2100ᖑᓪᓗᑎᒃ.  ᑎᖕᒥᐊᑦ ᑖᒃᑯᐊ ᓄᓕᐅᓲᖑᔪᑦ ᑯᐸᐃᑉ ᓇᐹᖅᑐᖃᖕᓂᖏᓐᓂᒃ, ᐅᐊᓐᓈᓂ  

Estuary ᐊᒻᒪᓗ Gulf of St. Lawrenceᒥ.  ᐃᓚᒌᓐᓃᖔᖅᑐᑦ Estuaryᒦᓲᑦ ᐊᒻᒪᓗ Gulfᒥ, 

ᐋᑦᓛᓐᑎᒃ ᓄᓇᓕᖅᔪᐊᖏᓐᓄᑦ ᑎᑭᐅᑎᓯᒪᒍᓐᓇᖅᑐᑦ ᐅᐸᒃᐸᑦᑕᖏᑦ ᐅᑭᐅᒃᑯᑦ Maine ᒧᑦᑕᐅᖅ.  
 

ᕿᖕᖑᑑᑦ ᓄᓕᐅᖅᐸᖏᑦᑐᑦ ᐅᑭᐅᒃᑯᓪᓗ ᑕᒪᐅᖓᕐᐸᖏᑦᑐᑎᒃ ᓄᓇᕘᒧᑦ, ᑭᓯᐊᓂᓕ 

ᖁᒻᒧᐊᕐᑎᑕᐅᓯᒪᔪᐃᑦ ᖃᐅᔨᓴᐅᑏᑦ ᐊᑐᖅᑐᒋᑦ, ᐊᖑᑎᕕᐊᑦ ᓱᓗᐃᔭᕆᐊᖅᑐᓲᖑᔪᐃᑦ ᐅᑭᐅᑦᑕᕐᑐᒥ 

ᓯᓈᖓᓂ ᑲᓇᓐᓈᓂ ᕼᐊᑦᓴᓐ ᐃᒪᖓᓂ ᐊᒻᒪᓗ ᓂᒋᐊᓂ ᕿᑭᖅᑖᓘᑉ (ᐊᔾᔨᖑᐊᖅ 1).  ᑎᖕᒥᐊᓂᒃ 

ᖃᐅᔨᓴᓚᐅᕐᑐᑦ 2000ᖑᑎᓪᓗᒍ ᕿᑭᕐᑖᓘᑉ ᓂᒋᐊᓂ ᓇᓂᓯᔪᖃᓚᐅᖏᑦᑐᖅ ᕿᖕᖑᑑᓂᒃ.  

ᓄᓇᓕᐅᔪᑦ (ᑭᒻᒥᕈᒻᒥ, ᐃᖃᓗᓐᓂ ᐊᒻᒪᓗ ᓴᓂᑭᓗᐊᖕᒥ) ᖃᓂᓛᖑᓪᓗᑎᒃ ᕿᖕᖑᑑᑦ 

ᓇᓂᔭᐅᑐᐃᓐᓇᕆᐊᖃᖕᓂᖏᓐᓂᒃ ᐊᐱᕆᔭᐅᓚᐅᕐᑐᑦ ᑕᒪᑦᓱᒥᖓ ᑭᓯᐊᓂᓕ ᖃᓄᐃᓕᐅᖕᓂᐅᔪᒥᓃᑦ 

ᐊᑐᐃᓐᓇᐅᓚᐅᖏᒻᒪᑕ ᑖᓐᓇ ᑎᑎᕋᕐᑕᐅᓕᖅᑎᓪᓗᒍ ᑐᓂᔭᒃᓴᐅᔪᖅ.  ᑲᓇᑕᒥ ᐆᒪᔪᓕᕆᔨᒃᑯᖏᑦ 

ᐅᖃᐅᓯᖃᖕᓂᐊᕐᑐᑦ ᖃᓄᐃᔾᔪᑕᐅᓚᐅᕐᑐᓂᒃ ᐅᓂᒃᑳᕐᑐᖃᓕᕈᓂ. 
 

ᐊᒃᑕᖕᓇᕈᑎᒋᓗᐊᖑᐊᕐᑕᖏᑦ ᕿᖕᖑᑑᑦ, ᑲᓇᓐᓇᕐᐸᓯᖕᒥᐅᑕᐅᔪᓄᑦ ᐃᓚᒌᓐᓃᖔᕐᑐᑦ, 

ᓇᔪᖅᐸᒃᑕᖏᓐᓂᒃ ᓂᒋᖅᐸᓯᐊᓂ ᑲᓇᑕᐅᑉ ᐃᓚᒋᓪᓗᒋᑦ ᓇᐹᖅᑐᐃᔭᕐᑐᐃᑦ, ᐃᖃᓗᖃᕐᑎᒃᓯᓕᓃᑦ 

ᑕᓯᖕᓂ ᐃᖃᓗᖃᖏᑦᑐᓂᒃ, ᐅᖅᓱᐊᓗᖕᓂᓗ ᑯᕕᔪᓂᒃ.  ᑎᖕᒥᐊᖕᓂᐊᕐᑕᐅᓂᖏᓪᓗ St Lawrence 

Estuaryᒥ ᐊᒻᒪᓗ ᓄᓇᖓᑕ ᓱᕈᓐᓇᖅᑐᖃᖕᓂᖓᑕ ᐱᔾᔪᑕᐅᑐᐃᓐᓇᕆᐊᓖᑦ ᑖᒃᑯᓄᖓ 

ᐃᓚᒌᓐᓃᖔᕐᑐᓂᒃ. 
 

ᐊᐅᓚᑦᓯᓂᖕᒧᑦ ᐸᖕᓇᐅᑎ: 
 

ᐆᒪᔪᑦ ᐃᓄᐃᓴᓪᓕᓗᐊᖁᓇᒋᑦ ᐱᖁᔭᖓᑦ ᐃᒪᐃᖁᔨᖕᒪᑕ ᐊᐅᓚᑦᓯᓂᖕᒧᑦ ᐸᖕ`ᓇᐅᑎᒥᒃ 

ᑎᑎᕋᕐᑐᖃᕆᐊᖃᖕᒪᑦ ᐆᒪᔪᖕᓄᑦ ᐃᓕᔭᐅᔪᓄᑦ ᐃᓱᒫᓗᓇᖅᓯᔪᓄᑦ. 



ᐊᐅᓚᑦᓯᓂᖅ ᐅᐸᒐᐅᒍᒪᔪᖅ ᑲᒪᒋᔭᐅᓗᑎᒃ ᐊᒻᒪᓗ ᐱᔭᒃᓴᐅᒍᓂ, ᐊᒥᓱᖑᒋᐊᕐᑎᑕᐅᓗᑎᒃ 

ᒫᓐᓇᐅᔪᖅ ᐃᓚᒌᓐᓃᖔᕐᑐᐃᑦ ᖃᑦᓯᐅᓂᖏᑦ ᓇᔪᒐᕆᕙᒃᑕᖏᓪᓗ ᕿᖕᖑᑑᑦ, 

ᑲᓇᓐᓇᖅᐸᓯᖕᒥᐅᑕᐅᔪᑦ.  ᐱᔭᕇᖕᓂᐊᕈᓂ ᐅᐸᒐᐅᒍᒪᔪᖅ, ᖃᓄᐃᓪᓗᐊᖕᓂᖓ ᐃᓚᒌᓐᓃᖔᕐᑐᑦ 

ᑲᒪᒋᔭᐅᔭᕆᐊᖃᖕᓂᐊᖕᒪᑦ ᐅᑭᐅᓄᑦ ᖁᓕᓄᑦ 6800ᖑᔪᑦ ᐊᑖᓃᖏᓗᓂ ᑎᖕᒥᐊᑦ.  

ᖃᓄᖅᑑᕈᑕᐅᓂᐊᕐᑐᑦ ᐊᐅᓚᑦᓯᓂᖕᒧᓪᓗ ᖃᓄᐃᓕᐅᕈᑕᐅᓂᐊᕐᑐᑦ ᐅᐸᒐᐅᒍᒪᔪᒧᑦ ᑎᑎᕋᕐᓯᒪᕗᑦ 

ᐊᑐᓕᖁᔭᐅᔪᒥᒃ ᐊᐅᓚᑦᓯᓂᖕᒧᑦ ᐸᖕᓇᐅᑎᒥᒃ.  
 

ᐱᑕᖃᖏᑦᑐᖅ ᐊᑐᓕᖁᔭᐅᔪᒥᒃ ᐊᐅᓚᑦᓯᓂᖕᒧᑦ ᐸᖕᓇᐅᑎᒥᒃ ᐊᑐᒐᔭᖅᑐᒥᒃ ᓄᓇᕘᒥ. 
 

ᓄᓇᕕᒻᒥ ᐃᒪᖕᒥᐅᑕᓕᕆᔨᒃᑯᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᔨᒃᑯᖏᑕ ᑲᑎᒻᒪᔨᖏᑦ ᕿᒥᕐᕈᓯᒪᔪᑦ 

ᐃᑲᔪᖅᑐᐃᓪᓗᑎᓪᓗ ᐱᔭᕇᖅᓯᒪᖏᑦᑐᒥᒃ ᑎᑎᕋᕐᑕᐅᕙᓪᓕᐊᔪᒥᒃ ᐆᒪᔪᑦ ᐃᓄᐃᓴᓪᓕᓗᐊᖁᓇᒋᑦ 

ᐱᖁᔭᖓᒍᑦ ᐸᖕᓇᐅᑎ ᕿᖕᖑᑑᓄᑦ. 

 

ᐊᑐᓕᖁᔭᐅᔪᑦ: 
 

ᓄᓇᕗᑦ ᐆᒪᔪᓕᕆᔨᒃᑯᖏᑦᑕ ᑲᑎᒻᒪᔨᖏᑦ ᐊᐱᕆᔭᐅᕗᑦ ᐃᓚᒋᔭᐅᔪᒪᒻᒪᖔᑕ ᐅᒃᕙᓘᓐᓃᑦ 

ᐃᓚᒋᔭᐅᔪᒪᖏᒻᒪᖔᑕ ᖃᓄᖅᑑᓂᖕᒥᒃ ᐃᑲᔪᖅᑐᐃᓂᖏᓐᓂᒃ ᓄᓇᖅᔪᐊᓕᒫᒥ ᐆᒪᔪᑦ 

ᐃᓄᐃᓴᓪᓕᓗᐊᖁᓇᒋᑦ ᐱᖁᔭᖓᑎᒍᑦ ᐊᐅᓚᑦᓯᓂᖕᒥᒃ ᐸᖕᓇᐅᑎᒥᒃ ᕿᖕᖑᑑᓄᑦ, ᑕᐃᒪᐃᑉᐸᑦ, 

ᐊᖏᖕᒪᖔᑕ ᐊᖏᖏᒻᒪᖔᑕᓘᓐᓃᑦ ᐊᐅᓚᑦᓯᓂᖕᒧᑦ ᐸᖕᓇᐅᑎᒥᒃ. 

 

ᐋᕿᓱᖅᑕᖓ:         10 ᕕᕗᐊᕆ 2012 

ᓖᓴ ᐱᐅᕆ       

ᑲᓇᑕᒥ ᐆᒪᔪᓕᕆᔨᒃᑯᖏᑦ, ᐃᖃᓗᓐᓂᒃ 

 
 
 
 
 
 

 

 

 

 

 

 

 

 

 

 

 



 

 

 

ᐊᔾᔨᖑᐊᖅ 1.  ᑖᓐᓇ ᑕᑯᑦᓴᐅᑎᒃᓯᔪᖅ ᓇᒦᖃᑦᑕᖕᓂᖏᓐᓂᒃ ᕿᖕᖑᑑᑦ, ᑲᓇᓐᓇᖅᐸᓯᐅᖕᒥᐅᑕᐅᔪᑦ ᑲᓇᑕᒥ.  

ᑕᑯᑦᓴᐅᑎᒃᓯᔪᑦ ᓄᓕᐅᕐᕕᒋᕙᒃᑕᖏᓐᓂᒃ, ᐅᑭᐅᒃᑯᓪᓗ ᓇᔪᖅᐸᒃᑕᖏᓐᓂᒃ ᐊᒻᒪᓗ ᓱᓗᐃᔭᖅᕕᒋᕙᒃᑕᖏᓐᓂᒃ 

ᑲᓇᓐᓇᖅᐸᓯᐅᖕᒥᐅᑕᐅᔪᑦ ᕿᖕᖑᑑᑦ ᑲᓇᑕᒥ.  ᑐᖑᔪᖅᑕᖅ ᓇᒥᖃᑦᑕᖕᓂᖏᓐᓂᒃ ᐅᑭᐅᒃᑯᑦ ᐅᖃᕐᓯᒪᔪᑦ, 

ᐊᐅᐸᖅᑐᖅ ᓇᒥ ᓄᓕᐅᓲᖑᒻᒪᖔᑕ ᐊᒻᒪᓗ ᐊᐅᐸᔮᖅᑐᑦ ᑕᖅᓴᐃᑦ ᓱᓗᐃᔭᖅᕕᒋᕙᒃᑕᖏᑦ.  

 


